
Nd. 66. Frumvarp til laga r59. mál]
um breyting á umferðarlögum, nr. 26 2. maí 1958.

Flm.: Einar Olgeirsson, Geir Gunnarsson.

1. gr.
Við 28. gr. Í stað síðasta málsliðar 1. málsgr. komi:
Þeir unglingar, sem náð hafa 14 ára aldri, mega þó án ökuskírteinis aka dráttar-

vél, þegar hún er notuð við jarðyrkju- eða heyskaparstörf utan alfaravegar. Yfir-
byggt skýli skal vera á slíkum dráttarvélum.

2. gr.
Lög þessi öðlast þegar gildi.

Greinargerð.
Sá málsliður, sem hér er lagt til að breyta, hljóðar nú svo: "Eigi þarf öku-

skírteini til aksturs dráttarvéla, þegar þær eru notaðar við jarðyrkjustörf utan
alfaravegar". Samkvæmt umferðarlögum eru því nú engin takmörk fyrir því, hve
ungir þeir unglingar eða börn mega vera, sem stýra dráttarvél um utan alfaravegar.

Þegar umferðarlögin voru til umræðu it Alþingi 1957---58, val' flutt af hálfu
Alþýðubandalagsins breytingartillaga um, að unglingar skyldu hafa náð 14 ára aldri
til þess að mega stýra dráttarvél utan alfaravegar. Sú tillaga var kolfelld.

Dauðaslys á unglingum og börnum af völdum dráttarvéla verða æ tíðari.
Þetta frv. miðar að því að takmarka rétt unglinga til þess að stýra dráttarvélum
utan alfaravegar við 14 ára aldur. Jafnframt er sett það skilyrði, að skýli sé á
slíkum dráttarvélum, því að það dregur úr slysahættunni.

Nánar í framsögu.


